
U
KONKE 
Nobhokisi 
(5) noInikile 
Mbuyazwe (6) 
bafunyenwe 
bebhubhile 
ngomhla 

wamaLungelo oLuntu 
eGebane, eLibode emva 
kokuba bevaleleke 
ngaphakathi kwitranki 
eyenziwe ngentsimbi.

Ngokwengxelo ephuma 
kwisithethi samapolisa 
eMpuma Koloni, uColonel 
Priscilla Naidu, ithi, 
ngentsimbi yesibini emva 
kwemini, la makhwenkwana, 
uKonke noInikile bebeshiyeke 
nodade kaKonke onamashumi 

amabini (20) eminyaka 
ubudala. Wabuya umama 
kaKonke ngentsimbi 
yesine emva kwemini 
wathi akungawaboni la 
makhwenkwe, wabuzisa 
ngabo.

“Kwakhangelwa aba 

bantwana yaye malunga 
nentsimbi yesihlanu emva 
kwemini, bafunyanwa 
bebhubhile kwitranki 
yentsimbi. Ngelixa iimeko 
zisaphantsi kophando, 
kurhanelwa ukuba yavaleka 
itranki emva kokuba 

bengene ngaphakathi. 
La makhwenkwe 
ibingabamelwane,” utshilo 
uNaidu.

Kwavulwa idokethi 
yophando.

UMkomishinala wesithili 
saseOR Tambo uMajor 

General Phumzile Cetyana 
ubongoza bonke abazali 
nabagcini babantwana 
ukuba bahlale bebajongile 
abantwana.

“Kukwindalo yabo 
ukuphonononga nokudlala, 
kodwa luxanduva lwethu 
njengabantu abadala 
ukuqinisekisa ukhuseleko 
lwabo ngamaxesha onke. 

“Siyababongoza abazali 
nabagcini babantwana 
ukuba bahlole iindlela 
zokhuseleko emakhayeni 
abo, kuquka nokukhusela 
iindawo ezinokuba 
yingozi nokubabeka iliso 
ebantwaneni, ngakumbi 
ngamaxesha okudlala,” 
ucebise watsho uMajor 
General Cetyana.

Amakhwenkwe amabini 
afunyenwe ebhubhile 
eGebane

NOTHING BEATS THAT 
“I HAVE A NEW CAR IN MY LIFE” FEELING

159 Josiah Gumede, Pinetown

Get A New Hiace Ses’fikile 
2.5 Diesel

FREE TOW BAR
PLUS SAFETY FILM!

On Selected Vehicles

SAVE UP TO

R122 000
ON SELECTED FORTUNE MODELS
Terms & Conditions Apply

NOW AVAILABLE FOR ONLY

R229 100
SAVE R23 000
Terms & Conditions Apply

SAVE UP TO

R130 000
ON SELECTED HILUX 

DOUBLE CAB MODELS
Terms & Conditions Apply

I’solezwe lesiXhosa lipapasha 
kanye ngeveki kwidijithali 
iindaba zeveki, ze lipapashe 
uqobo lwephepha ngoLwesine 
wokugqibela enyangeni. Eli 
phepha likhupha amaphepha 
angama-20 000 asimahla, 
kwaye ayafumaneka kwiMpuma 
Koloni jikelele. Eli phephandaba 
lipapashwa ngolwimi lwesiXhosa, 
kwaye ligxila kwiindaba 
zasekuhlaleni.

yoqhagamshelwano. Zithumele 

I’solezwe lesiXhosa lilandela 
ngokuzingca imigqaliselo 
yokungabinamkhethe yeBhunga 
leeNdaba zoMzantsi Afrika, 
libonisa ukuzinikezela ekuthobeleni 
iMithetho yokuZiphatha kwiiNdaba 
zePhepha nakubuxhakaxhaka 
be-intanethi, ekubethelelayo 
ukuba upapasho lweendaba 
malunyaniseke, luchaneke kwaye 
lingakhethi cala.
Ukuba unqwenela ukufaka 
isikhalazo ngopapasho lwethu 
lweendaba, nceda utsalele iBhunga 
lezeeNdaba kule webhusayithi, 
www.presscouncil.org.za, nakwi-
imeyile: enquiries@ombudsman.
org.za okanye kwinombolo yePress 
Council engu-011 484 3612.

I-Africa Community 
Media ipapasha 

i-I’solezwe lesiXhosa, 
Diamond Fields 

Advertiser, YOUR 
eThekwini kwakunye 

namaphephandaba ali-
15 eCape Community 

Media.

ZENANDE MAQUBELA
ZENANDE.MAQUBELA@INL.CO.ZA

I
MVUMI eyaziwayo 
eMzantsi Afrika 
uThandiswa Mazwai uza 
kukhupha icwecwe lakhe 
elitsha kraca kwinyanga 
kaMeyi, nekudala 
lilindelwe elithi Sankofa.

Oku kuzakubhiyozelwa 
ngomculo yile mvumikazi 
eCarnival City, eGoli ngomhla 
we-11 kaMeyi. Kulo msitho 
le mvumi iza kucula iingoma 
zayo ezaziwayo kwicwecwe 
layo uZabalaza, neyaba 
licwecwe lakhe lokuqala ecula 
yedwa, nelikwagqiba iminyaka 
engamashumi amabini (20) lathi 
lakhutshwa.

UThandiswa ulichaza 
elicwecwe lakhe litsha athi: 
“ISankofa ngolwimi lwesiGhana 
iTwi lithetha ubuyela emva, ukuya 
kulanda okushiyeke ngasemva, 
okubalulekileyo, okukunika 
iwonga, kwanokudinga impiliso. 

Ndilungiselela lo msebenzi 
mtsha nje, icwecwe lam lokuqala 
elithi Zabalaza libhiyozela 
iminyaka engamashumi 
amabini (20). Kum, lo ngunyaka 
weSankofa.”

Eli cwecwe iSankofa 
lishicilelwe eGoli, eDakar, 

naseNew York, kwaye lidabanisa 
umculo wesiXhosa, iJazz, nesingqi 
somculo waseNtshona Afrika. 

Iingoma ezikweli cwecwe 
ziveliswe nguMeshell Ndegeocello 
noMduduzi Makhathini, kwaye 
usebenzisene noThandi Ntuli 
noTendai Shoko kwezinye 
iingoma.

“Ukwenziwa nokushicilelwa 
kweSankofa kube luchulumanco 
lodwa, noluthe lwandithabatha 
kwiilali zeMpuma Koloni, 
ukuya eDakar naseNew York, 
nalapho bendidibanisa uncuthu 
olukhethekileyo. 

“Ndinovuyo lokuba 
ndizakwebelana ngalo mculo 
nabo bebehamba, bekwakhula 
kunye nam. Uze umamele uhadi, 
umrhubhe, ingoni, ikora kunye 
namagubu kulo mculo, nto ezo 
zibangela oku ibengumbhiyozo 
womoya wobuAfrika,” utshilo 
uThandiswa.

Ukanti uphawule 
nangecwecwe lakhe elithi Zabalaza 
nalapho esithi akakholelwa ukuba 
ngokwenene libhiyozela iminyaka 
engamashumi amabini (20).

“IZabalaza ikhuthaze wonke 
ubani ukuba azifune, azigocagoce , 
kwaye azibandakanye nenkcubeko 
yakhe, kwanobuhle bobuAfrika. 
Ndibulela wonke umntu 

owuthandileyo lo msebenzi, 
nindenze umntu,” uvale ngelo 
uThandiswa.

UThandiswa waqala umculo 
kwiqela iBongo Maffin ngonyaka 
ka1995. 

Emva kokuba eli qela 
lathi laphumelela iimbasa 
ezintandathu, wagqiba kwelokuba 
akhuphe icwecwe lakhe esisiqu.

Icwecwe lakhe lokuqala elithi 
Zabalaza laphumelela amawonga 
amane kwiSouth African Music 
Awards, kunye newonga leKora. 
Ukanti icwecwe lakhe lesibini 
lango2009 elithi Ibokwe, 
nelesithathu elithi Belede (2016), 

omabini afikelela kwibakala 
legolide ngeeveki ezimbalwa 
ekhutshiwe.

UThandiswa sele ekhe 
wabelana ngeqonga noosaziwayo 
emculweni abafana noSalif Keita, 
Hugh Masekela, Busi Mhlongo, 
Stevie Wonder, Cesaria Evora, 
Paul Simon, kwakunye nabanye 
abaninzi, kwaye sele evela kucula 
nakumazwe aphesheya.

Umsitho wecwecwe elitsha 
iSankofa uza kuqala ngentsimbi 
yesibhozo eCarnival City, eGoli 
ngomhla we-11 kuMeyi. Amatikiti 
ayafumaneka eComputicket kwaye 
aqala kwiR350 ukonyuka.

UMazwai ukhupha icwecwe 
lakhe elitsha kraca

Imvumi uThandiswa Mazwai.             
                UMFANEKISO: FACEBOOK

ABONGILE GINYA
ABONGILE.GINYA@INL.CO.ZA
KUBHAQWE indoda izixhome 
emthini emveni komzi 
wabangcwabi kumbindi 
wedolophu kuTsolo.

Ngokwengxelo ephuma 
kuCaptain Welile Matyolo, 
ithi, le ndoda neqikelelwa 
phakathi kweminyaka eyi30 
ukuya ku35 ubudala izelwe, 
inomzobo weenkwekhwezi 
(tattoo) kwingalo yayo 
yasekhohlo. Inevithane 
entloko elithintiweyo 
(blonde).

UMatyolo uthi ibhaqwe 
ngoLwesine kwiveki 
ephelileyo. Isinxibo 
ibinxibe ijezi enombhalo 
kaUZZI, ihempe eluhlaza 
enamachokoza, ecaleni 
kwakhe phantsi kwakukho 
iblukhwe yejini ekrazuliweyo 
nayisebenzisele ukuzixhoma 
ngayo.

UMatyolo uthi lowo 
unesihlobo esinje okanye 
esilahlekileyo makatyelele 
kwaforenziki eMthatha 
ayokufanisa umzimba 
ngamaxesha omsebenzi.

Kufuniswa 
ngezihlobo 
zobhaqwe 
ezixhome emthini!

I
NKOKELI ye-Economic 
Freedom Fighters, uJulius 
Malema, ithi abantu 
baseMzantsi Afrika mabazale 
abantwana abaninzi 
ngoba yona (iEFF) iza 

kubhatala imali yesibonelelo 
sikaRhulumente ngokuphindeneyo 
xa iselulawulweni. 

UMalema ukuthethe oku 
eMonti, eBuffalo City Stadium 
ebigcwele iphuphuma ngabalandeli 
be-EFF abebevathe iimpahla 
ezinemibala obomvu. Ngosuku 
Lamalungelo Abantu kwilizwe 
loMzantsi Afrika, iEFF iphehlelele 
umqulu wayo wezithembiso 
eMpuma Koloni.

Njengokuba uMongameli 
welizwe, uCyril Ramaphosa, 
kwinyanga ethe wabeka umhla 
wamashumi amabini anethoba 
kuCanzibe njengomhla wolonyulo, 
iinkokeli zamaqela ezopolitiko 
zithe saa kwiindawo ngeendawo 
apho zigayela ivoti imibutho yazo 
ngokwahlukana kwayo. 

Ulonyulo lwalo nyaka lufaniswa 
njengelokuqala ngonyaka ka1994 
ngoba uphandonzulu lubonise 
ukuba iAfrican National Congress 
(ANC) isemngciphekweni 
wokulahlekelwa sisininzi seevoti 

okokuqala ezimbalini.
Eminyakeni elishumi, iEFF 

ikhule yade yaliqela lesithathu 
ngobukhulu eMzantsi Afrika isusa 
amaqela aquka Inkatha Freedom 
Party neCongress of the People 
esecicini lokubhanga ngenxa yomlo 
wesikhundla. 

“Maqabane, yenzani abantwana 
mna ndiza kubhatala. Nditsho 
kuba iEFF iza kusinyusa isibonelelo 
sabantwa siyokutsho ngaphezulu 
kwewaka leerandi (R1,020). 
Abantwana bethu bafanelwe 
kukuphila ngcono,” utshilo 
uMalema oqhwatyelwe izandla 
zizihlwele zabantu eMonti.

“Musani ukuba ngamavila, 
yenzani abantwana. Andikhathali 
nokuba ulihlwempu okanye 
usisityebi, ndithi yenzani 
abantwana. Masiliphindaphinde 
inani lethu ukuze sishiye umzila 
oyinzala yethu. Bathi kum kutheni 
ndisithi makuzalwe abantu 
behlupheka, nam ndazalelwa 
ekhayeni elingenanto.

“Kodwa lo nto ayithi umntu 
uya kubhubha elihlwempu. 
Umntu uyakwazi ukuyiguqula 
imeko yekhaya ibengcono. Kodwa 
ke xa sisithi yenzani abantwana, 
asibhekisi ebantwaneni. Bona 
mabaye esikolweni bayokufunda 
simahla,” utshilo uMalema.

‘Yenzani abantwana, mna ndiza 
kubhatala,’ utsho uJulius Malema!

UJulius Malema ethetha eBuffalo City Stadium, eMonti.         
                    UMFANEKISO: EFF/FACEBOOK



Wena nobathandayo ninako umkhulula 
ngesidima lowo ungasekhoyo. Nge FNB, 
ungafaka amalungu osapho afikelela 
kwi-21 kwi plan enye ngomzimba 
ongenaxhala, kuba ibango ngalinye 
kwamahlanu lihlawulwa rhoqo kwimizuzu 
engamashumi amathathu.

“Ungazikhathazi 
ngemali xa usenza 
amalungiselelo 
omngcwabo, oku 
seku cwangcisiwe.”

Kukho imimiselo nemiqathango. I-FNB licandelo le FirstRand Bank Limited. I-FirstRand Life Assurance Limited, ngumboneneli wokhuseleko Lobomi osemthethweni. Le ngxelo isekelwe kumabango abhatalwe phakathi kwenyanga ka December 2022 ukuya ku November ka 2023.

Ndwendwela i-FNB ekufutshane nawe Fumana uncedo endaweni enye

ABONGILE GINYA
ABONGILE.GINYA@INL.CO.ZA

B
ANGAMASHUMI
amabini 
anesixhenxe 
(27) abantu 
abathe babanjwa 
bavalelwa 

ngenjikalanga yangoLwesibini 
ngethuba abengalo 
yomthetho bethe bavingca 
bengabhungisanga kwindawo 
edume kakubi eMonti 
iCalifornia.

ICalifornia nekwisitalato 
iSt Paul’s eNorth End eMonti, 
yindawo enamashishini afana 
nawokupheka, awokulala, 
neendawo zentselo 
neziqhutywa ngabemi 
bamazwe awohlukeneyo 
bangaphandle.

NgoLwesibini bekungekho 
kokuqala ityelelwa. 
Sele ikhe yatyelelwa 
namgumphathiswa 
wamapolisa kuzwelonke 
uBheki Cele ngenxa 
yenkxakamo yabahlali abathi 
igqiba ulutsha.

Ngokwengxelo ephuma 
kwisithethi saseBCM uSamkelo 
Ngwenya ithi, abarhanelwa 
babanjelwe izenzo zolwaphulo 
mthetho ezohlukeneyo kuquka 
izityholo zokophula imithetho 
yokungena elizweni.

Kolu gqogqo kukwagqogqwa 
neemoto kwaneevenkile zonke 
ezikulambindi weCalifornia. 
UNgwenya uthi, olu gqogqo 
luqhutywa ngaboMthetho 
eBCM, kunye nabePublic Order 

baseMthatha naseGqeberha.
“Sifuna ukuncoma iinzame 

zamapolisa kuquka nabo bonke 
abokhuseleko nomthetho abenze 
eli phulo. Oku kwakuthumela 
umyalezo ongqiqwa 
owokuba abophuli-mthetho 
abazukuhlekelwa,” utshilo 
uNgwenya.

“Siyayazi ukuba abophuli-
mthetho basebenzisa kanye eli 
xesha lixakekileyo enyakeni 
bethatha amathuba okwenza 
okubi.”

Kubanjwe inqwaba yabantu kwindawo edume kakubi iCalifornia! 



Njengoko i pasika isondela , simema bonke abemi 
bo mzantsi Afrika kuhambo olungayiwayo 
oluphuphuma yimincili yezinto ongazenza, 

inkcubeko , nezidlo ezivuzis`izincwe! Zilungiselele 
ukonwabela ikhefu le pasika ngendlela ongazange 
uyenze ngephulo le Sho’t Left Easter Campaign:
 Seat At The Table.
 Injongo yeli phulo lethu sikhokelisa iziyunguma 
ze pasika-ukucitha ixesha nosapho, inkolo nokuqala 
olunye ulonwabo ongazange wanalo. Siyayiqonda 
eyokuba kuninzi lwabantu ukukhenketha 
ngelixesha kungakhangeleka kungafi keleleki. Yiyo 
lonto siniphathela ngqo iziyunguma ze pasika, 
kungakhathaliseki nokuba uphi apha elizweni!
 I Sho’t Left ikhuthaza abo Mzantsi Afrika ukuba 
bazikhuphe bazenze iinkumbulo ze pasika naphi na 
ngelixesha lekhefu, umntu ayeke ukuhlala esekhaya.  
Njengoko sikwazi ukubaluleka kokwabelana ngezidlo 
nosapho nezihlobo, siyanimema nizikhuphele 
nakweyiphi na indawo ekhethekileyo nefi kelelekayo 
kweli lizwe lethu linoluntu oluneenkcubeko 
ngeenkcubeko. Ngamaphondo alithoba ongazi-
khuphela kuwo, abakhenkethi bo Mzantsi 
bangazikhethela kuthotho lwekhefu elifi kelelekayo 
nelingasoze lilibaleke.
 Iphulo le #SeatAtTheTable  likhuthaza abemi bo 
Mzantsi Afrika ukuba bazenzele ipakisa eyohlukileyo 
ngokukhenketha bephethe umphako wezidlo zabo. 
Nokuba umntu uzikhuphela kwisixeko esikhulu 
okanye uya kwiindawo ezirhangqwe yindalo, kukho 

itafi le elindele naluphi na usapho ku Mzantsi jikelele.
 Njengoko yokungatyabuli zipokoto, i Sho’t 
Left inezisulu zokhenketho ongazikhuphela kuzo 
uphinde ubuyele ekhaya kwangalomini inye. 
Ukusuka kwimaqethu amahle ase Mpumalanga 
ukuya kwinkcubeko enesingqi ya KwaZulu-Natal, 
ziliqela iindawo ongazikhethela kuzo ngokwemfuno 
zosapho lwakho.
 Abemi bo Mzantsi Afrika bafanelwe lulonwabo 
olungayiwayo kwaye i shotleft.co.za ngumhlobo 
wakho othembekileyo ekufumaneni lemincili, 
nditsho nakwiindawo ezikwingingqi yakho. 
Awuqinisekanga ngokuba ungaqala ngaphi? Landela 
amakhasi we  Sho’t Left’ ku Facebook okanye ku 
Instagram wonwabele uthotho lweziyungama zo 
Mzantsi Afrika ezenzelwe ukonwabisa, nezizakwenza 
ubawele ukuya kutyela isidlo sakho naphi na 
apha e Mzantsi Afrika. Ngale Pasika i Sho’t Left 
ikuphathele umxholo ofundisayo nokhuthazayo.
Naku ongakulindela.
 Landela abemi bo Mzantsi Afrika kumaqonga 
onxibelelwano, ubabone ezabo ii Sho’t Left, nawe 
utsho ubone izisulu ongazithathela zona kolwakho 
ukhenketho ngale pasika.
 Iindawo zokutya zasekuhlaleni: Ngcamla uncuthu 
mazangwa lweencasa zo Mzantsi. Ukusuka kukutya 
okuthengiswa ezitalatweni ukuya koko kufumaneka 
kwindawo obungazazi kwii marike zasengingqini, 
kutya oko okulindele abakhenkethi abathathe ii  
Sho’t Left. Ngena kumaqonga onxibelelwano we 

Sho’t Left’ ubhaqe iindawo zokutya obungazazi `ze 
ucwangcisele ukuya kutya kuzo izidlo zale Pasika.
 #TravelWise: Xa uzakube ukukhenketho ku 
Mzantsi jikelele, ukhumbule ukuhlala ukhuselekile 
uziphathe ngenkathalo. I Sho’t Left izakwabelana 
nani ngamacebo neengcebiso ezilulutho ukwenzela 
ukuba nikhenkethe ngokukhuselekileyo ngale 
Pasika.
Ukusuka ekuvuseleleni izixhobo ezibonisa indlela 
ukuya kwiinkcukacha ngemozulu yeendawo 
ngeendawo, qinisekisa ukuba ukhuselekile logama 
ukhenketha kwiindawo ezincami`umxhelo zeli lo 
Mzantsi Afrika.
 Zilungiselele ukonwaba, ubhiyozele iinkcubeko 
ngeenkcubeko , wenze neenkumbulo ezakuhlala 
zihleli ngale Pasika!
Hlala ubaze amehlo ukuze ungaphoswa zezinye 
iinkcukacha ezilulutho ukuze uzilungiselele ukuba 
kuhambo olungayiwayo lwe Sho’t Left. 
Ngezinye izinto ongazenza ezichulumancisayo 
nezisulu ze Sho’t Left, ngena ku www.shotleft.co.za. 
After all, it’s your country – enjoy it. Because 
nothing’s more fun than a Sho’t Left.

Yiba kuhambo olungasoze 
lulibaleke lwe pasika.

DEKA ITAFILE NAPHI
NA E MZANTSI AFRICA

NGALE PASIKA
#TRAVELWISEMZANSI

SIYABULELA MQIKELA 
SIYABULELA.MQIKELA@ACM.CO.ZA

E
MVA kwesiganeko 
sokudutyulwa 
kubulawe abantu 
abalikhulu 
namashumi 
amane anesithathu 
kwiholo yolonwabo 

kwikomkhulu laseRashiya 
iMoscow, kuqinisekiswe ukuba 
bakhuselekile abantu beli kwela 
lizwe.

Othetha egameni lesebe 
lemicimbi yezangaphandlwe 
kweli, uClayson Monyela, uxelele 
amajelo eendaba kwangoko 
ukuba akukho bantu beli 
bachaphazeleke kule ntlekele.

“Singakuqinisekisa ukuba 
abekho abantu boMzantsi Afrika 
abachaphazeleke kule ntlekele, 
sithethe nomzi wozakuzo weli 
eRashiya wasiqinisekisa ukuba 
bakhuselekile,” kutsho uMonyela.

Ukungazinzi kwemeko 
eRashiya kubonakele 
ngokucacileyo ngethuba kuvotwa 
kwiveki ephelileyo nalapho 
bekukho abahlali ebebezama 
ukutshisa iibhokisi zokuvota.

“Sinabafundi nabantu 
bezoshishino belizwe loMzantsi 
Afrika abakwela lizwe laseRashiya, 
ingakumbi eMoscow kodwa 
asinaxhala ngenxa yokuba 
bonke basakhuselekile,” kutsho 

uMonyela. 
Ingxelo ithi kukho 

nabantwana phakathi kwabantu 
abadutyulwe babulawa eRashiya 
kule ntlekele.

Bekulindeleke ukuba amaqela 
omculo abelane ngeqonga 
ngethuba kumbonzeleka amadoda 
ebexhobile adubula amaxhoba.

Kulindeleke ukuba 
uMongameli wela lizwe uVladimir 
Putin enze amazwi ethetha 
nabantu belizwe laseRashiya.

Oku kwenzeka nje emva 
kokuba uPutin ethe waphumelela 
ulonyulo lukazwelonke 
ngamashumi asibhozo 
anesithathu eepesenti ekhulwini. 

Amaqela angahambisaniyo 
nolawulo lukaPutin awalelanga 
ezama ukuzibonakalisa ukuchasa 
kwawo lo Rhulumente mtsha.

“Sizakuhlala sibeke iindlebe 
ukuqinisekisa ukuba kwenzeka 
ntoni eRashiya ukuze sithathe 
amanyathelo malunga nabemi 
belizwe loMzantsi Afrika abakwela 
lizwe,” kutsho uMonyela.

Ilizwe laseRashiya lijijisana 
kwimfazwe nelizwe laseUkraine 
ukusukela kunyaka ophelileyo. 
“Egameni likaRhulumente 
woMzantsi Afrika sinqwenela 
ukwenza amazwi ovelwano 
kuRhulumente nabantu belizwe 
laseRashiya ngenxa yale ntlekele,” 
kutsho uMonyela.

Bakhuselekile abantu beli eRashiya

Amagosa omthetho ngaphandle kwendawo yolonwabo iCrocus City Hall ebisitsha 
ngoLwesihlanu weveki ephelileyo.       
    UMFANEKISO: YULIA MOROZOVA/REUTERS

A
MAPOLISA 
aseBridge 
Camp 
phantsi 
kweChris 
Hani, 

asephantsi 
phezulu ekhangela 
abarhanelwa okanye 
umrhanelwa obulele 
ngokungenalusini 
ixhegwazana 
elinama86 eminyaka 
ubudala laseTyelerha 
eCofimvaba.

Ngokwengxelo 
ephuma kuCaptain 
Namhla Mdleleni, 
ithi, ixhegxwazana 
nebelihlala lodwa 
emzini walo libhaqwe 
ngabamelwane emva 
koko kwabizwa 
amaPolisa nafike 
linamanxeba aliqela 
emzimbeni sele 
libanda.

Ingxelo ithi 
ixhegwazana eli 
lagqityelwa ukubonwa 
ngoLwesihlanu 
umhla we8 kule 
nyanga emzini walo 
de labe libhaqwa 
ngeCawa umhla we10 
ngabamelwane.

Iveki iphelile 
akakubanjwa mntu. 
AmaPolisa abongoza 
intsebenziswano 
eluntwini.

UMdleleni uthi 
onolwazi angatsalela 
uDetective Sergeant 
Pitoli kungenjalo 
atsalele ku-086001011 
uzakukhuseleka.

Kufuniswa 
ngobulale 
ixhegwazana 
ebelizihlalela 
lodwa!

NDIDUME KAKHULU
NE INKINGA ZE MALI
ZIYA SOM BU L ULEKA
IMALI ES HE SHAYO

AYAYI DE LIVER
NOMA KUPHI EBANK
ONKANYE ENDLINI

NOKUNYE OKUNINGI
WHAT SAPP OR

CALL
083 351 8464

Hlukana nezinkinga zonke onazi
Buyisa isithandwa

Gudluza izitha
Imali esheshayo
Sula isikweletu

Isikhwama semali
Imali iza kuwe

Ngiyakuhambisela noma ukuphi 
Phatha Nkhanyiso R300

BABA
HOSSEN

Call / Whatsapp
069 912 5946

KING
PHUTHUMA
063 272 3864

Ngidume kakhulu 
nezinkinga Ze mali 

ziya som bu l uleka imali 
es he shayo ayayi  de liver 
noma kuphi ukubuy isa 
isithandwa. Ngikusela 

isiskweletu 

Call / Whatsapp
072 821 6428

UMKHULU
MTOPOLA

INVITATION FOR WOWBIZ CENTRE CONTAINERS FOR 
THE N2 WILD COAST TOLL HIGHWAY SECTION 20 
BETWEEN THE LINGENI INTERSECTION (KM 15.40) 

AND THE MSIKABA BRIDGE (KM 33.02)v
Zutari Consortium (hereinafter referred to as the Client) has been appointed by 
The South African National Roads Agency SOC Limited (SANRAL) (hereinafter 
referred to as the Employer) for Contract NRA N002-200-2016/1F: N2 Wild Coast 
Toll Highway Section 20  for the provision of professional engineering services 
relating to Package 4 of the Wild Coast Toll Highway (WCTH) on Section 20 of 
National Route 2, between Lingeni Intersection (km 15.40) and the Msikaba River 
Bridge site (km 33.02). The project is approximately 17.62 km in length and is 
situated within the municipal boundaries of the Ingquza Hill Local Municipality in 
the O R Tambo District, Eastern Cape Province.  Within Work Package 4, fourteen 

As part of the community development project, two business development 
support centres called WowBiz Centres need to be established. The two WowBiz 

(solar).

Zutari Consortium invites businesses and/ or individuals to request and submit 
proposals for the services of WowBiz centre containers for the N2 Wild Coast toll 
highway section 20 between the Lingeni intersection (km 15.40) and the Msikaba 
bridge (km 33.02).

Third-party service providers for e.g. site preparation and installation must as 
far as possible be recruited from within the area of Lusikisiki and the villages of 

from the project.

Proposals will be evaluated in terms of functionality as a criterion, price and 
preference points system.

Request for Proposal (RFP) documents can be requested by email from 
Ms Amelia Visagie at amelia.visagie@zutari.com  

Proposals are to be submitted by Monday 15th April 2024 at 14:00 by email to 
amelia.visagie@zutari.com 

Failure to submit all the requested documents will result in the application not 
being considered.

Queries relating to issues arising from these documents may also be addressed 
to Amelia Visagie 076 850 9354. 

Advertising booking deadline: Day Time

I
INGXELO zamajelo 
eendaba namaqela 
ajongene nokhuseleko 
kwihlabathi nakweli 
loMzantsi Afrika 
bayangqinelana 

ukuba ziyakhula iziganeko 
zokuxhwilwa kwabantu. 

Abantu abadala nabantwana 
kweli baxhwilwa amaxesha 
amaninzi xa bephuma 
emakhayeni abo, okanye xa 
bebuya esikolweni okanye xa 
bebuya emsebenzini. 

Izizathu zokuxhwilwa 
kwabantu ziquka ukuthengiswa 
kwabo bephila, ukuthengiswa 
kwamalungu emizimba yabo, 
okanye baxhwilwa ukuze 
kufunwe imali kwiintsapho 
zabo. 

Amapolisa amabini 
eRhawutini aseluvalelweni 
ngenxa yokuba etyholwa 
ngokuxhwila usomashishini 
wela phondo. 

Abantu abaqhuba 
amashishini amancinci 
namakhulu ngamaxhoba 
okuxhwilwa okanye kuxhwilwa 
iintsapho zabo ukuze kufunwe 
imali. 

Usapho lwaseLimpopo 
lixhwilwe ngethuba liphuma 
ekhayeni ukuya kwishishini 
lalo, baze abaxhwili abo 
bafuna imali yentlawulo ukuze 
babakhulule. 

Ukuchaphazeleka 
kwamapolisa kwiziganeko 
zokuxhwilwa kwabantu 
kwenza ukuba kubenzima 
ukulwa ingxaki yokuxhwilwa 
kwabantu. 

Abantwana nabo 
ngamaxhoba aphambili 
okuxhwilwa kweli, bebulawa 
okanye bedlwengulwa ukuze 
babulawe kamva.

Igqwetha uKarabo 
Mokgonyana usebenza 
ngokwenza uphando olubanzi 
ngokuxhwilwa kwabantu kweli 
loMzantsi Afrika. 

“Le yingxaki engxamele 
ukuxaka kweli nakwihlabathi, 
liyakhula mihla inani 

labantu abadala abaxhwilwa 
balahleke okanye bafunyanwe 
bebhubhile,” kutsho 
uMokgonyana. 

UJoslin Smith waseKapa 
ngumzekelo wabantwana 
beli abaqhubeka belahleka 
bengafumaneki, kungekho 
nomkhondo wabo.

“Kukho amazwe aziwayo 
kwihlabathi ukuba ahamba 
phambili ngokuthengiswa 
kwabantwana nabantu abadala, 
aba bantu bathengiswa ukuze 
benziwe amakhoboka esondo, 
amalungu abo omzimba 
ayathengiswa okanye bavalelwe 
kwiindawo ezikude besenziwa 
zonke izinto ezingcolileyo,” 
kucacisa uMokgonyana. 

Uthi amazwe afana 
neMelika,Thailand, Ireland 
kwakunye namazwe oMbindi 
Mpuma ahamba phambili 
ngokuxhwilwa kwabantu.

“Eli loMzantsi Afrika lelinye 
lamazwe ekuthi kungene kulo 
abantu abaxhwilwe kwamanye 
amazwe, ngoko ke kumele 
ukuba kuvalwe amazibuko 
kungenzeki oku,” kutsho 
uMokgonyana. 

Uhambisa athi 
ukusebenzisana koMzantsi 
Afrika namanye amazwe 
kubalulekile ukuze kuliwe 
ingxaki yokuxhwilwa 
kwabantu.

Uluntu nabazali kumele 
ukuba luqalise ukuseka amaqela 
asekuhlaleni azakufundisa 
uluntu nabantwana ngeendlela 
zokuzikhusela kwezi ziganeko.

“Ekuseni xa kuphuma 
abantwana besiya ezikolweni 
abazali kumele ukuba 
baphume ezindlini, bathathe 
iinombolo mibhalo zeemoto 
eziphithizela zilayisha 
abantwana, nasezikolweni 
xa abantwana belayishwa 
bebuyiselwa emakhaya,” kutsho 
uMokgonyana. 

Abahlali mabancedisane 
ukugada abantwana 
ngokusebenzisa iminxeba 
ephathwayo nezinye izixhobo 
kuliwe le ngxaki, kutsho 
uMokgonyana.

Ziyakhula 
iziganeko 
zokuxhwilwa 
kwabantu

Silandele kuTwitter: 
@ilisolezwe

Silandele kuTikTok: 
@ilisolezwe

U
MQEQESHI weYoung 
Stars United, uNceba 
Maduntswana, 
uvakalise 
uchulumanco 
olukhulu emva 

kokuba iqela lakhe liphumelele 
indebe okokuqala eGcuwa. 

OkaMaduntswana ukuthethe 
oku emva kokuba iYoung Stars 
ibethe iCentre of  Excellence ngo'3-0 
emdlalweni wokugqibela weNozulu 
Youth Legacy Cup obuseWalter 
Sisulu University, eGcuwa, 
ngempelaveki egqithileyo. 

Nangona ikunyaka wayo 
wesibini iNozulu Legacy Cup - 
kodwa umgangatho wayo uphezulu 
ngendlela encomekayo. 

Le tumente lusana lukaLuxolo 
Matikinca owathatha isigqibo 
sokuphuhlisa abantwana 
abasakhulayo abadlala ibhola 
ekhatywayo. Okuhle ngento 
ayenzayo uMatikinca kukuba ibhola 
uyihambisa kunye nemfundo. 

Amanye amaqela athe athatha 
inxaxheba kulo nyaka aquka iFC 
Tshabalala (ebethiweyo kulo nyaka), 
iLamasia, iMnquma Hotspurs, iBush 
Bucks, iRafa Bees, Ambitious FC 
neFuture United. Emva kokudlala 
imidlalo yayo ngendlela encomekayo, 
iYoung Stars ibe ziintshatsheli zalo 

nyaka.
UMaduntswana uthe iqela lakhe 

likwazile ukufumana indebe ngoba 
lilungise iimpazamo elazenza 
kunyaka ophelileyo. Nakubeni iFC 
Tshabalala yaphumelela isiqendu 
sokuqala - kodwa uMaduntswana 
uxelele I'solezwe lesiXhosa ukuba 
kwakufanele ukuba kuphumelele 
iYoung Stars yakhe. 

"Ndivuyela ukuba ingemkanga 
indebe. Kunyaka ophelileyo 
sakhutshwa liqela laseMonti 
emdlalweni ephambi kowokugqibela. 
Kulo unyaka besilungisa iimpazamo," 
utshilo umqeqeshi emva komdlalo 
ngeCawe epheluleyo.

"Abadlali bethu baye badinwa 
kunyaka ophelileyo ngoba 
babembalwa. Siye sabaphumza 
kulo nyaka emdlalweni 
obungabalulekanga. Endingathi 
sikwenze kakuhle kukuba sixelele 
abadlali bethu ukuba mabangoyiki 
futhi bangalwi namntu ebaleni. 

“Sincedwe kakhulu liqela 
lebhola ekhatywayo laseWalter 
Sisulu University eliqinise kakhulu 
amalungiselelo wethu," utshilo 
uMaduntswana obechulumancile. 

Onke amaqela afumene izikipha 
zokudlala. Amane aphambili 
efumene nezinye izinto eziluncedo 
kwiindawo zawo xa eziqeqesha. 
Iintshatsheli zifumene ishumi 
lamawaka erandi (R10.000).

Indebe yeNozulu Youth Legacy 
ishiyeke eGcuwa kwakhona!

iYoung Stars ziintshatsheli zeNozulu Youth Legacy Cup.

PEDRO MAPELO 
PEDRO.MAPELO@INL.CO.ZA
IQELA lombhoxo laseMonti 
ziingangalala ezivunyiweyo emva 
kokuba likhusele indebe kwakhona. 
Oku kucace gca okweKati emhlophe 
ehlungwini emva kokuba iEast 
London Police iphumelele indebe 
yeyona tumente yombhoxo enkulu 
eMpuma Koloni ekuthiwa yiEC 
Super Rugby 14. 

AmaPolisa aseMonti abe 
ziintshatsheli emva kokuba ebethe 
iKruisfontein United ngo'16-10 
emdlalweni weSuper 14 obunzima 
eSisa Dukashe Stadium, eMdantsane, 
emalanga ngoMgqibelo ogqithileyo.

Noxa iEast London ikwazile 
ukuphakamisa indebe yeSuper 14 
ityeli lesine - kodwa ayihambanga 
lula kwiKruisfontein ebizimisele 
ukuzenzela imbali nayo kwitumente 
yombhoxo esemgangathweni 
ophakamileyo. 

Omabini amaqela aye emdlalweni 
wokugqibela enamathuba 
okuphumelela ngenxa yokudlala 
kakuhle kwawo ukusukela ekuqaleni 
kwetumente kwinyanga ephelileyo. 
Kodwa kuye kwabonakala ukuba 
iEast London inabadlali abanamava 
kwakwisigaba sokuqala esivale 
ikhokela ngo'10-3.

Nangona ingakwazanga 

ukuphumelela eyona ndebe 
yombhoxo yexabiso kwiphondo 
leMpuma Koloni - kodwa 
iKruisfontein iya kuxoliswa yindlela 
elwe ngayo kwisigaba sesibini futhi 
nalinani lemidlalo eyiphumeleleyo 
phambi kokufika emdlalweni 
wokugqibela kwitumente yalo 
nyaka edlalwe ngamaqela aphambili 
embhoxwenu kwiphondo lonke. 

Ubancomile abadlali bakhe 
kwiEast London Police emva 
komdlalo uYongama Mkaza, 
ngakumbi abebeqala ukudlala 
umbhoxo kwinqanaba eliphezulu. 

"Ndivuya kakhulu emva 
kokuba siphumelele namhlanje", 
utshilo uMkaza emva komdlalo 
obubanjelwe eMdantsane 
kwimpelaveki egqithileyo. "Idlale 
ngendlela ebesiyilungiselele ngayo 
iKruisfontein. Size emdlalweni 
wanamhlanje sizixelele ukuba siza 
kwenza imbali. 

“Khumbula ukuba siye 
emdlalweni wokugqibela 
siziintshatsheli ezikhuselayo. 
Besizimisele ukuphumelela nokuba 
kungenqaku elinye. Sinabadlali 
abatsha abaziqaqambisileyo 
namhlanje ukuba bayawudlala 
umbhoxo. Andinamazwi emva 
kwempumelelo yethu," utshilo 
uMkaza emva komdlalo.

Yenze imbali iEast London Police 
kwakhona kwiEC Super 14!

Iintshatsheli 
zeSuper 14 
ezivunyiweyo 
yiEast 
London 
Police.

U
MQEQESHI weqela 
lesizwe lebhola 
ekhatywayo, uHugo 
Broos, uvakalise 
uchulumanco olukhulu 
emva kokudlala 
ngendlela encumisayo 

kwamakhwenkwe wakhe. 
ABafana Bafana babambene 

ngamagowuli amathathu macala 
neAlgeria emdlalweni wobuhlobo 
obubanjelwe kwibala ekuthiwa yiNelson 
Mandela Stadium izolo ebusuku. 

Umdlalo uvelise amagowuli 
amathandathu ngoba ubushushu futhi 
omabini amazwe ebedlalela ukuphumelela 
ebaleni ebeligcwele kungekho nendawo 
yokunyathela.

Bawuqale kakuhle aBafana Bafana 
umdlalo umdlalo ngokuhlasela - kodwa 
iAlgeria inyamezele izithonga yafumana 
igowuli kuqala elifakwe nguYassine 
Benzia. 

Uqhubele phambili uMzantsi Afrika 
nokudlala ibhola entle wade wavuzwa 
ngegowuli elifakwe nguThemba Zwane 
odlalelwe ibhola entle nguMihlali 
Mayambela. 

Phambi kokusongwa kwesigaba 
sokuqala, uZwane udlule emadodeni 
wafaka igowuli lesibini watsho uMzantsi 

Afrika wakhokela ngo'2-1. Ifumene 
igowuli lokulinganisa iAlgeira ekuqaleni 
kwesigaba sesibini ngebhola efakwe 
nguYacine Brahimi.

Emva kweenguqu ezenziwe kwisigaba 
sesibini, uElias Makwana ufake igowuli 
lesithathu loMzantsi Afrika. Kodwa iye 
yaphendula iAlgeria futhi ngegowuli 
elifakwe nguBenzia.

 Nakubeni aBafana Bafana bephoswe 
yimpumelelo engeyibaphakamise 
kakhulu emva kwayo iAfcon - kodwa 
babonakalise ukukhula emdlalweni 
wayizolo. 

"Omabini amaqela adlale umdlalo 
omhle kakhulu. Senze inkqubela ngoba 
bekungekho mahluko phakathi kwethu 
nayo iAlgeria emdlalweni," utshilo uBroos.

Emva kokuba uMzantsi Afrika 
ubambene neAndorra ngo'1-1 kwiveki 
ephelileyo, uBroos unike abanye abadlali 
ithuba lokudlala, nabo khange bamphoxe. 

"Indlela esidlale ngayo ithi 
makungabikho loyiko lokudibana naliphi 
na iqela apha eAfrika. Ukuzithemba 
kunyukile ebadlalini ukusukela kwiAfcon 
ngoba bonke bayaxhasana. Kuhle 
ngoku ngoba badlalela ukuphumelela. 
Umgangatho ubuphezulu futhi akukho 
mdlali ondiphoxileyo. Inkqubela 
esiyenzileyo iyancomeka," utshilo 
umqeqeshi obechulumance ngeyona 
ndlela.

UBroos ubaqhwabela izandla aBafana ababambene neAlgeria

Iqela lebhola ekhatywayo iBafan Bafana


